
1. Holy, Holy, Holy

I. Holy, Holy, Holy, Minal Gbalahatan!
Siselem menundyum ami tu gerapan Mu;
Migbebaya, Jesus, dahus Holy Spirit,
Hin su Diwata, duminyun ryanta!

II. Holy, Holy, Holy, helonen pessudyut,
Pegwit nga dlanghay-langhay ditu gunan 
Mu;
Kerubim bu Serapim dlelayun pengarap;
Yaa pipunan, Yaa giteban!

III. Holy, Holy, Holy, Yaa Diwata!
Ndi meta nu gbalarusa dlengasan Nia;
Yaa ra metilak, yaa ra i gempya;
Yaa melalam bu gbalahatan!

 
IV. Holy, Holy, Holy, Minal Gbalahatan! 

Helon tiwang Mu mepebantug tu Ngalan Mu;
Migbebaya, Jesus, dahus Holy Spirit :
Hin su Trinity, s’labuk Diwata.

2. YAA SUDYUTAN NAMI

                     (Come Thou Almighty King)

I. Yaa sudyutan nami,
Gari nu dliwag dunya:
Migbebaya - -
Yaa i tumiwang;
Tu helon gbinyasan,
Patut pengerapan, Yaa, Minal . . .

II. Mesalamat ami na, 
Tu Misulat Thalu Mu;
Su dalem en - -
Bwangen meturan run,
Su maharengeg  run,
Dahus mesunan en dusa mampun.

III. O Spirit nu Diwata, 
Pesempel A ryanami;
Sunan Mu ra, 
Su khulang ryanami,
Tu hetamuy nami,
Penu Mu Dlelaman helon nami.

3. SUGGAT HETUGALING MU

(Great Is Thy Faithfulness)

I. “Suggat helalam Mu," dyanan Diwata,
Metugaling Ha tu nga getaw Mu;
Ndi a palin, dlelayun Ha melelat;
Missama A, surin, nandaw, nawan.

Koros:
Suggat helalam Mu!
Suggat helasam Mu!
 Mungat siselem gbegu meta u;
Bigay Mu su kabus tu hetubu u ---
“ Suggat metugaling, “ Lord, rin ryanan!

II. Peres dahus dlibuk, dlunaw bu senghu;
Gendaw, gbulan dahus su nga gbitun;

 Dumuma metuhasi tu hepya Mu,
Tu helesam dahus helelat Mu.

III. Nandaw myampun u na, dun I dlelyag u;
Pu Yaa ra I pegenutan hu,
Seheg nandaw bu pedereman lema,
Helonlonen bigay na rin ryanan.



4. SUGGAT HEPULU MU

(How Great Thou Art)

I. O  Lord Minal, sama pengenlengan hu,
Su hesiba nu pigbebyaan Mu;
Gendaw, gbulan, gbitun, gbetik-delalak, 
Helon hini mahaseselebu.

Koros:
Bebatan Ha, O Lord, nu khalag u;
Gempulu A, gbalahatan!
Bebatan Ha, O Lord, nu khalag u.
Migbebaya, pegeraban!

II. Sa panaw u tu dapit gbinenturan,
Merandyag u dliwag pinepuan;
Merengeg u guni megbebinyasan,
Degus sambel, dligawas delungan.

III. Sa tenggin hu, nga gayu tu gulangan,
Su helonen tiwang Mu na tanan;
Mepihil u selabuk ditu gayu,
Si Jesus Christ pinansal Hin ditu.

IV. Si Christ nawan mateng na rini dunya,
Witen u Nin, suggat hapessaya;
Mengarap u, mose-hu, sumudyut u;
Teluen hu, “Suggat hepulu Mu!”

5. MIPAGENGET SU SHALIG U

   (Arise My Soul, Arise)

I. Ginon u si Jesus genat tu sala u,
Milurus dugu En, dari ra mampun u.
Hitu miphun tu shalig u;
Metud, mibenalan u run:
Metilak na su khalag u.

II. Si Jesus minatay, dari mepya ita,
Tu gunan Diwata, pu sumiway ita;
Na ndi ita na merapa
Sumeng, mepesempel Ryanin,
Pu myampun, mihalwas ita.

III. Si Jesus kitu na gbenwa nu Diwata,
Tinalu tu Bible, nawan Hin puli ra;
Su sumalig, meginugut,
Dahus meperateng Ryanin,
Dun dlelyag tu hetubu en.



6.      SUMIMBA TU KUNUTAN

        (O Worship the King)

I. Sumimba tu Lord, su Kunutan ta!
Di dlelyag bebaten su dlelaman En.
Hin dyanta dlasag dlelayun dumending;
Myutang ta rin Ryanin su pegya bu gbantug.

II. Bebaten nandaw su dlengasan En;
Sumyag, sumindaw, meta pya di arin.
Thegel En mita tu pigbebyaan En;
Su helon tiwang En mahaseselebu.

III. Melubay ami, binal di dunek;
Gbalahatan Ha, meseligan rema.
Pessalig ami lak tu helelat Mu,
Dyanami Diwata, Megiba bu Gumon.

7. MELENGAS SI JESUS

(Fairest Lord Jesus)

I. Melengas si Jesus,
Hin su metas Megiba,
Bu mibantug Gbata Diwata;
Pegyaen hu Hyanin,
Bu pegbesan hu Hin.
Hyanin su tandeng dlelyag u.

II. Tiwang En su helon, 
Dlupa, gbitun bu dlangit.
Labi helengas En tu gbulan;
Si Jesus Hin Dalan,
Tilaw bu Hetubu,
Tu nga getaw dini dunya.

III. Melengas si Jesus,
Meselingan ta Hyanin;
Hin milasay ditu gbansulang:
Temuyen ta Hyanin,
Bu mengunut ita;
Hin i pasad  ta rin Ryanin.



8. SU THALU NU DIWATA

                      (O Word of God Incarnate)

I. Su Thalu nu Diwata
Genat ditu dlangit,
Hin metud ndi mepalin,
Nda i run giteb en.
Salamat ita nandaw 
Ditu Diwata ta;
Bigay En na rin ryanta
Su Dyanin nga Thalu.

II. Tegana pa merateng
Su Thalu nu Minal,
Suminyag tu helonen,
Sampay nandaw pesyag.
Su Bible hin i dlibru
Pasad nu Diwata,
Piran En su pengunut
Mangay ritu dlangit.

III. Su Bible, manin pandi 
Pinindeg tu gunan;
Manin sundang hinayang 
Ditu pegbunuan.
Hini su mahapegwit
Tu nga getaw rini,
Dari ilan memendag
Tu helon nga melat.

9.       SU HOLY BIBLE

                                       (Holy Bible, Book Divine)

I. Su Misulat Thalu Diwata
Tinulun na rini dunya;
Hin mepesabut ryanta
Su pigenatan pipunan ta.

II. Su Misulat Thalu Diwata,
Humamu tu nga mihasusa;
Tumintulu rin ryanta
Hepemendag ta tu nga dusa.

III. Su Misulat Thalu Diwata
Genaran ta, kinegan ta;
Su sumalig, mepetud,
Si Jesus din ryanin mbantug.

        
IV. Su Misulat Thalu Diwata

Mibal tilaw nu dyanin getaw;
Hin megagi rin ryanta,
Puli si Christ ngen En ita.



10. SU METHUNAY DIWATA NI ABRAHAM

(The God of Abraham Praise)

I. Pegyaen hu su Lord, su Gari tu ditas,
Nda I run phunan en, bu nda i giteb en.
Mose-hu nandaw ritu
Dyanta Diwata Migbebaya,
Dahus menundyum su helonen tu Metas Gari

II. Pegyaen hu su  Lord, su metas Minal ta;
Hyanin melalam ditu seselatawan.
Giwaan hu su gbantug
Bu su pendayan dini dunya,
Dari metun hu su Diwata bu su kelyag En.

 
III. Pegyaen hu su Lord, sumalig u Ryanin.

Seligan hu su samaya bu thegel En;
Megbwat u genat matay;
Ndi u byanan su herwa patay.
Mepegya u Hyanin dlelayun ditu dlasam En.

 
IV. Pegyaen hu su Lord, so Holy Trinity;

Salamat u tu Gama, Gbata, bu Spirit
Su methunay Diwata
Ni Abraham dyanen da rema!
Su helon nga pemeginugut dyan na nu Minal.

11.SU DYANGHA HENENGINENGI

                                                  Sweet Hour of Prayer)

I. Dyangha hepenenginengi
Twagen metimu ita na;
Medlegelon su helon ta
Tu Migbebaya Diwata;
Su melubay mesumunan,
Si Jesus i pegepasan,
Tu dyangha henenginengi,
Hin su Diwata petenggi,

II. Dyangha hepenenginengi
Sagipaen su pusung ta;
Su meseligan Diwata
Sunan En su kabus ryanta;
Unutan ta su Thalu En,
Tenuran ta su pasad En,
Dahus hin na pedereman
Kelyag En da metumanan.

III. Dyangha hepenenginengi
Gempya su gina ta rini;
Pu mesempel su Diwata,
Su Medlengaw hin din ryanta.
Mahobug bu mahangayuk,
Nga getaw En meselabuk;
Dahus melon i pengumpya 
Tu dyangha henenginengi.



12. SUMALIG BU MENGUNUT

                                     (Trust and Obey)

I. Mba unutan ta su hetud nu Thalu En, 
Dun i dlelyag tu hetubu ta!
Mba sumalig ita pengumpyanan ita,
Bu dlelayun mengunut ita.

Koros:
Sumalig a dahus pengunut a;
Hin i dalan hedlelyag, tu heginugut ta.

II. Su dlemon gwiten ta bu su demengan ta,
Mba su Lord duma ta, megan da. 
Tu dlirugina ta Hin mahobug ryanta ,
Dahus  mepengupayan ta.

III. Ndi ta mindanan su dlelyag nu dlelaman,
Sampay helon bigay tu Ryanin;
Su helelat En bu su dlelyag begay En,
Tu helon mengunut din Ryanin.

IV. Mba pegbetaren ta su gempya kelyag En,
Pepanaw megabay ita Run;
Su nga pasad ryanta metumanan rema,
Has salig a bu pengunut a.

13.SUNAN HU SU PEGINUGUTAN HU

                                             (I Know Whom I Have Believed)

I. Ndi u mesabut muma sap 
Lessamen u nu Diwata;
Pya si gendi u patut lelamen,
Si Christ tibusen da inan.

Koros:
Ugaid Hin ginugutan hu, mibenalan u
Hin mahagaga, Ipaten En su khalag u
Sampay tu hepuli En.

II. Ndi u mesabut megendun 
Hebegay En tu sulega;
Lak mebenalan u tu Thalu En.
Dun hetana tu pusung hu.

III. Ndi u mesabut megendun 
Henggalebek nu Medlengaw;
Hesusi Nen tu dusa nu getaw,
Mephalin dyarya selataw.

IV. Ndi u sunan su hepuli nu 
Kunutan dini dunya;
Pedereman hu sama Hin mateng,
Mesumba-hu Hin tu kawang.



14.NDA I PEDEREMAN HU DLEN

                         (My Hope is Built on Nothing Less)

I.  Nda i pedereman hu dlen
Lumual su dugu ni Jesus;
Ndi u seligan su gbayuk,
Subay ra su thalu nu Lord.

Koros:
Su Gigang nu hesulega
Hin lak i gunseligan hu;
Si Jesus Christ hin su “Gigang.”

II. Su samaya bu pasad En
Dwa hin mahatindeg ryanan;
Sa mesasaw su gina u,
Mobug u lak tu thalu En.

III. Sa manin u di merelem
Bu miredlud kibalay En,
Nda i run ma i hendek u 
Seligan hu su dlasam En.

IV. Sama mateng  su Gari ta,
Dlyagan hu kin u ra ryanin,
Penapet u su hepya Nen,
Genda i susyan En ryanan.

15. SANGGUP A RYANIN

(His Way With Thee)

I. Melyag a si Jesus ditu ra hetubu mu?
Melyag a dlelayun metilak a ra?
Subay a mepanaw ditu dalan mesihut,
Bu sanggup a tu Ryanin.

Koros:
Ugasan ha pibyan tu dugu En,
Mephalin ha pibyan tu gbalahat;
Su dlelaman En penuen ha Nin,
Mba sabenal sumanggup a Ryanin.

II. Melyag a megunut ditu tawag ni Jesus?
Melyag a hetana ditu pusung mu?
Sama gahen ha ni Jesus ndi a melabu.
Sanggup a na tu Ryanin.

III. Melyag a tu hulali genda i giteben?
Melyag a tu Miriwata hegipat?
Unutan ha tu Gumon bu hin i tumanan,
Lak sanggup a tu Ryanin.



16.   MEGUNUT U RIN RYANIN        (Where He Leads Me)

I. Merengeg u na si Jesus,
Pekunlumen En rin ryanan;
Long En ryanan su kelyag En:
“Lap mu su Kros, gunut a Ryanan.”

Koros:
Megunut u ra rin Ryanin,
Pya si melegen su dalan;
Megunut u ra rin Ryanin,
Gunut u si Jesus dlelayun.

II. Megunut u rin ni Jesus.
Gbetaren hu su kelyag En.
Hini penenginengin hu;
“Metumanan nandaw, kelyag Mu.

III. Megunut u rin ni Jesus.
Hena na su dyanan kelyag;
Mepebaya  u Ryania 
“Hetubu u nandaw, Dyania.”

IV. Mengunut u rin ni Jesus.
Mengunut u tu Thalu En.
Mengunut u tu kelyag En,
“Mengunut u, nandaw, O Jesus.”

17. HELONEN DYAN NI JESUS

(All for Jesus)

I. Mebegay u run ni Jesus
Su helon hepantag u;
Nga gbetad dahus nga thalu
Nga gendaw bu seheg u;
Helon hini dyan ni Jesus;
Hin dun i balan En dun;
Helon hini dyan ni Jesus;
Hin dun i balan En dun;

II. Su nga kemet u tumamuy,
Nga gesud u megunut.
Mata u meta en Hyanin,
Gbibig u mahapegya;
Hini samaya u Ryanin,
Helonen metumanan.
Hini samaya u Ryanin,
Helonen metumanan.

III. Hini mahaseselebu:
Si Jesus su Gari u.
Lyagan En twagen rin ryanan,
“Gbata En pedlelamen.”
Helon ryanan dyan ni Jesus:
Helon nu dlelaman hu.
Helon ryanan dyan ni Jesus:
Helon nu dlelaman hu.



18.PEKERALEM NGAYAN HU

      (Deeper and Deeper)

I. Dyalem pusung ni Jesus
Pekeralem ngayan hu;
Penengon hu sapap en,
Dlelamen En inan.
Muma inaten u Nin,
Genat tu gbesahen;
Twagen u Nin, gonen u Nin,
Pya si mipelayu u.

II. Dyalem kelyag ni Jesus,
Pekeralem ngayan hu;
Penengi u helelat,
Dahus gampun ryanan;
Mepebaya u Ryanin,
Helon hetubu u;
“Talima mu, petilak mu,
Sampay mahangunut u.”

III. Tu dyalem kros ni Jesus
Pekeralem ngayan hu;
Megunut u tu garden,
Tubangen su ngusu.
Megegunut u pay rin
Titenga nu sassat;
“Gempulu Lord, gebangan u;
Begay ryanan su seheg!”

19. PETI MU LORD SU PHAN 

        (Break Thou the Bread of Life)

I. Peti Mu Lord su Phan mepetubu;
Maantu hepeti Mu tegana;
Penengon hu Yaa dya Thalu Mu;
Buga u tu pegitubu Thalu.

II. Penenlangin Lord, su Thalu Mu,
Pepentubu Mu ditu pusung hu;
Ndi u na mihetan tu nga dusa.
Nandaw su hetana Mu malap u.

III. Pegitubu Thalu, Yaa dyanan;
Dun hesulega u tu Thalu Mu;
Tintulu Mu ryanan dlelaman Mu,
Bu melalam hu su nga duma u.



20.   PESEMPEL MU INAN

       (Draw Me Nearer)

I. Inan Dyania, mirengeg u Lord
Su Thalu mahalalam;
Lyagan hu mesempel u Ryania 
Dari mpagen shalig u.

Koros:
Pesempel Mu inan dyanan Lord
Ditu kros pitayan Mu;
Pesempel-sempel Mu inan dyanan Lord,
Tu gempulu gilid Mu.

II. Senggay Mu inan tu gulek Mu Lord,
Duma su gbalahat Mu;
Peretengen hu su pengumpya Mu,
Unutan su kelyag Mu.

III. Dun i dlelyag u, mepesempel u,
Sama menenginengi;
Dlelayun dlegelonen hu Yaa;
Mepahat ita thandeng.

IV. Ndi u merepet su helon dlelyag,
Sampay dun hetana u.
Ndi u mesunan helon dlelaman,
Sampay maharipag u.

21.SU MESEHEG BENGHEN NU LORD

(Leaning On The Everlasting Arms)

I. Suggat hedlelyag, suggat hetana,
Sa pessalig a rin ni Jesus;
Suggat hepahat, suggat hepya nen,
Sa pesalig a rin ni Jesus.

Koros:
Seligan ta, su meseheg benghen nu 
Lord;
Ndi u mendek, pu genseligan hu si 

Jesus.

II. Suggat hepya nen mpanaw tu dlangit,
Sa hin gabay ta ra si Jesus;
Mesyagan ita ditu dalan ta,
Tu hesalig ta rin ni Jesus.

III. Nda i hebuges, nda i hendek ta,
Sa gunseligan ta si Jesus;
Mesempel ita tu Megiba ta,
Sa shalig ta tu ni Jesus.



22. SUGGAT HEPYA SUMALIG RIN NI JESUS

                                    (Tis So Sweet To Trust In Jesus)

I. Gempya sumalig rin Ryanin, 
Sumalig tu Thalu En;
Hini su mahobug ryanta,
Sunan ta, “Thalu nu Lord.”

Koros:
Jesus, Jesus, sumalig u;
Tatap u Hin indanay.
Jesus, Jesus,metas Jesus,
Dugangan su shalig u!

II. Gempya sumalig rin Ryanin,
Sumalig tu dugu En;
Pya si mibalarusa u,
Myugasan  u dugu En.

III. Gempya sumalig rin Ryanin,
Myawa En su dusa u;
Hyanin migbegay din ryanan
Hetubu, dahus dlelyag.

IV. Miseheg u tu hesalig
Rin ni Jesus, pahat u;
Sunan hu Hyanin duma u, 
Duma u tu giteben.

23. MENUGALING ITA

                                                  (Constantly Abiding)

I. Dun i hetana u, ndi begay nu dunya,
Hetana gendi en mawa;
Pya su nga sassat u manin na nga 

gabun,
Dun i hetana u dlelayun.

Koros:
Me----nugaling ita, tu ni Jesus; 
Me----nugaling ita, suggat hepya;
Gendi ita mepenlaw, pu tinalu En,
Megunut din ryanta, helon gendaw.

II. Manin na pegbebat hini dliwag dunya,
Heben na dun hetana u; 
Myawa su sassat u, bu dlirugina u;
Suggat gbalahatan si Jesus!

III. Hin gempulu ryanan, hini hetana En,
Bigay genda i dlaga en;
Pedateng ngen u Nin, begay En din 
ryanan,
Hetana genda i giteben.



24.  IPATEN HA NU DIWATA

   (God Will Take Care of You)

I. Ndi a hendek pya alan mateng,
Ipaten ha Diwata!
Dalepa a tu dlelaman En,
Ipaten ha nu Lord!

Koros:
Ipaten ha nu Lord,
Gendaw, gendaw, helon dalan;
Ipaten En da yaa;
Ipaten ha nu Minal.

II. Begay En su khulang ryania,
Ipaten ha Diwata!
Su shalig mu Hin mesuat run,
Ipaten ha nu Lord!

III. Pya alan pa gindan ryania,
Ipaten ha Diwata!
Pegunsalig a tu gedeb En,
Ipaten ha nu Lord!

IV. Taitu meremeng ha nandaw?
Ipaten ha Diwata!
Hyanin mahangumpya ryania;
Ipaten ha nu Lord!

25.  MAHASESELEBU DLASAM

(Amazing Grace)

I. Mahaselebu hini dlasam,
Dlasam mihagon ryanan!
Surin mibeleng u, nandaw mitun u na,
Bu miheta u rema.

II. Su dlasam migagi rin ryanan,
Myawa su nga kendehan.
Dlasam nu Diwata, gbalalaga ryanan;
Dusa u ginampun En.

III. Melon kendahan bu penussu,
Surin misegaran hu;
Dlasam nu Diwata mihagawid ryanan;
Sampay tu sulegaan.

IV. Su Lord mipasad gempya ryanan,
Mipagen tu Thalu En.
Hin su dyanan dlasag bu pegepasan hu,
Segay pegitubu u.

V. Mba su pusung hu lumubay na,
Bu mateng su gumul u,
Su nyawa bu khalag u pegitubu ra, 
Dlelyag u tu Diwata.



26. ALAP MU HETUBU U

                                (Take My Life and Let It be)

I. Alap Mu hetubu u bwangen
Megelagela Lord Ryania;
Alap Mu nga kemet u,
Senggayen Lord tu gulek Mu
Ditu Dyania dlelaman.

II. Alap Mu su gesud u bwangen
Metigam tu nga suguan Mu;
Alap Mu su dlagaw u,
Lak bebatan hu Gari u;
Dlelayun lak, tu Gari u.

III. Alap Mu nga gbibig u bwangen
Mepenu nu tintuluan Mu;
Alap Mu su pilak u,
Mahagabang tu gulek Mu,
Su selad gbayabaya Mu.

IV. Alap Mu su dlelaman hu, Lord,
Sumudyut mengarap u Ryania;
Alap Mu su dlawas u,
Seheg u bu pendayan hu,
Sampay mateng su gumul u.

27. SUNAN HU SI JESUS DYANAN

(Blessed Assurance)

I. Meturan hu si Jesus dyanan,
Sunan hu na mahasulega u.
Mebenalan u tu Thalu En,
Su nga pasad En tumanan En.

Koros: 
Hini guhiten bu gbebat u;
Pegyaen hu si Jesus nandaw.
Uhiten hu bu bebatan hu;
Pegya u si Jesus dlelayun.

II. Menantu u, menugaling u,
Mipagenget su hesulega u;
Su Medlengaw En mipesun run
Inan gbata u nu Diwata.

III. Suminanggup u tu kelyag En,
Melinaw na su delendeman hu;
Pengandam u bu pedlenghad u
Tu herateng nu dyanan Gumon.



28. PETUBU MU YAMI

(Revive Us Again)

I. Salamat ita ditu Diwata ta,
Pu si Jesus mitubu nandaw tu dlangit.

Koros:
Haleluya! Pegyaen Ha, Haleluya! Amen.
Petubu Mu puli yami, pengumpyanan ami.

II. Salamat ita sapap tu Medlengaw,
Hin mepessabut run su Gumon ta nandaw.

III. Salamat ita tu ni Jesus rema, 
Hin midlulan bu minugas tu dusa ta.

IV. Penuen ami ritu dlelaman Mu,
Mesesssud run su gbekna hesalig nami.

29.MEDLELYAG U DLELAMAN U NIN

(Jesus Loves Even Me)

I. Dlelyag u su Gama ta tu dlangit,
Leng En tu Bible dlelamen u Nin;
Mahaseselebu su thalu En,
Mihabira run su dlelaman En.

Koros:
Medlelyag u dlelamen u Nin,
Pinasad En ditu Bible,
Medlelyag u dlelamen u Nin,
Dlelaman En inan!

II. Pya melingawan hu na si Jesus,
Hin meseligan, gebangan u Nin;
Mephalin u, puli u tu Ryanin,
Sa merandem nu dlelamen u Nin.

III. Sama mateng u tu shulegaan,
Sa meta u si Jesus su Gumen;
Hini su bebaten hut u Dyanin;
Midlelyag u dlelamen u Nin.



30. DUN I GBEBAT MELENGAS

 (It Came Upon A Midnight Clear)

I. Dun i gbebat melengas mibebat tegana,
Nga angel pegbebat ilan
Mesempel dini dunya:
“Genat tu Gari pengumpya
Tu helonen nga getaw.”
Su dliwag dunya tuminana
Mekineg tu gbebat nlan.

II. Su nga angel duminapak genat ditu dlangit;
Su gbebat dini  midlebet
Dliwag dunya pedemeng;
Hinuhuban nilan dliwag
Nu milibuleng napu;
Pya ritu helonan nu sassat
Su nga angel migbebat.

III. Su yamu pehalibuleng ditu hetubu nyu,
Su pegwiten nyu gembegat,
Balen yamu meludya;
Pedlinghaga amu nandaw,
Sapap si Jesus mateng;
Ulali amu, kinegay nyu,
Pegbebat su nga angel.

31. METAMED GEBI

        (Silent Night)

I. Metamed gebi! Meraya gebi!
Mesula su gbitun.
Merelag mitabu tu ryanlan - -
Ditu gina en bu gbata en;
Hin su Pinelanginan!
Henelangin nu dlangit!

II. Metamed gebi! Meraya gebi!
Nga pastor mindehan,
Su nga angel genat tu dlangit,
Pegbebat ilan, “Haleluya!”
Si Christ migigetaw na!
Si Christ migigetaw na!

III. Metamed gebi! Meraya gebi!
Gbata nu Diwata,
Migwit tebus genat tu dlangit;
Kunutan bu gumon nu dunya;
Si Christ migigetaw na!
Si Christ migigetaw na!



32. DLELYAG TU DUNYA

(Joy to the World)

I. Suggat dlelyag! Haleluya!
Minateng na su Lord;
Bwangen dyarya su pusung en
Peranan en Hyanin sugud;
Helon getaw mepegya,
Helon getaw megbebat,
Helonen, helon getaw sumudyut Ryanin.

II. Susa bu sassat ndi miseg,
Dugi ndi mahumes;
Gempahayan pepyagen En,
Su hengumpya Nen medlayas,
Ditu helonan getaw,
Ditu dliwag nu dunya,
Helonen ditu dliwag-liwag dunya.

III. Uhumen En i dunya ta,
Di dlelat bu benal;
Bwangen su dunya meta En;
Su gbantug bu dlelaman En;
Helon getaw meta En,
Dliwag dunya sunan En,
Su dlasam bu dlelaman nu Diwata.

33.DINI NGAY HELON PEGINUGUT

        (O Come All Ye Faithful)

I. Helon peginugut, pedlelyag mipendag,
Mangay, o angay amu ditu Bethlehem;
Ngay nyu lingiay migigetaw Gari ta.

Koros:
O ngen ta Hin sudyutay
O ngen ta Hin sudyutay,
O ngen ta Hin sudyutay,
Si Christ su Lord.

II. Megbebat nga angel, megbebat di 
dlelyag;
Megbebat su helon nyu getaw tu dlangit,
Pebentugen nyu dyanta metas Diwata.

III. O Lord, selamen Ha, hegbata ryania,
Helon gbantug megela begay Ryania;
Thalu nu Gama minita di kilawan.



34. MEHA GBENWA BETHLEHEM

    (O Little Town Of Bethlehem)

I. O meha gbenwa Bethlehem, mepayag a 
nandaw,
Ditu herelem nu gebi, helonen mingamed.
Hitu pederaman mu, su Thunay Merelag;
Hini gebi merateng Hin, myuma na su pasad.

II. Si Jesus pigbata nandaw tu delaga Mary.
Senanan nyu pa tumulug, nga angel 
pengenleng.
Su gbitun mitanda na tu pigbetaan run.
Hetanud amu, gbwat amu, bebatay nyu Hyanin.

II. Suggat mahaseselebu hini thulon ryanta;
Minateng tibusen ita genat tu dusa ta.
Arin su tumabuk run bu sumalig Ryanin,
Hin malap en su hetubu genda i giteb en.

35.KINEGAY NYU SU NGA ANGEL

(Hark! The Herald Angels  Sing)

I. Kinegay nyu su nga angel
Pegbebat ditu ditas;
Helinaw bu helelat,
Tu getaw rini dunya!
Su nga gbansa medlelyag,
Meruma su hessaya,
Nga angel mipepayag,
Si Jesus migigetaw.
Kinegay nyu puliay,
Si Jesus migigetaw!

II. Si Jesus i medlegari,
Tu dlangit bu ri dunya;
Hyanin su midlehetau
Gonen su gbalarusa.
Hyanin i ketauwan
Gbat a nu Diwata ta:
Hin gbenwa nen da rini
Si Jesus Emmanuel.
Kinegay nyu puliay,
Si Jesus migigetaw!



36.TELU-TAWAN AMI GARI

        (We Three Kings)

I. Gari ami di Silangan,
Melayu su pigenatan;
Gbentud, napu, twaran, dissunan,
Gbitun i pandugan.

Koros:
Mahaseselebu su gbitun,
Melengas bu mesula;
Pegigin dapit Sindepan,
Tumendu tu Megiba.

II. Dun i gari migigetaw,
Tu Bethlehem mipenengaw,
Lenghay-lenghayan hu gbulawan,
Tuus tu Detuan.

III. Kamanyan penghem hu Ryanin
Tanda hengmiriwata Nen;
Helon getaw mengarap Ryanin,
Menundyum tu Ryanin.

IV. Memut gagwa giwit u Run,
Shalat tu dlasay mbnan Nen;
Hin tipun, tutuhan, matay bu
Lebengen di gigang.

37.TENGGIN! DUN GEMPYA GUHITEN HU

(Behold! I Bring You Good Tidings)

I. Dun gempya guhiten hu ryanyu,
Su guhiten mahalelyag;
Dun gempya guhiten hu ryanyu,
Su guhiten mahalelyag.
Helon getaw medlelyag, megbebat;
Helon getaw medlelyag, megbebat;
Dun gempya guhiten hu ryanyu,
Su guhiten mahalelyag.

II. Dun migigetaw hini gendaw,
Tu dlusud gbenwa ni David;
Hyanin su gumon bu Megiba,
Ginuhit Nabi tegana.
Helon getaw medlelyag, megbebat;
Helon getaw medlelyag, megbebat;
Migigetaw na hini gendaw,
Su Gumon tu helon getaw.

III. Hin tuminulon dini dunya,
Su dlawas na nu Diwata;
Mirusa su getaw tiwang En,
Has nandaw hitu gonen En.
Helon getaw medlelyag, megbebat;
Helon getaw medlelyag, megbebat;
Mirusa su getaw tiwang En,
Has nandaw hitu gonen En.



38. JESUS MENUGALING U RA

     (Jesus I Would Faithful Be)

I. Menugaling u tandeng,
Gebangan u, gebangan u:
Megunut u ryania,
Helon dalan, gendaw gendaw.

Koros:
Nga gesud u megunut,
Dyania na gbayabaya;
Mba melegenan u na
Tumana u Ryanin.

II. Mepinda ita, o Lord,
Ditu dalan tu ngayan hu;
Medlelyag u ra rema,
Pya arin na, pya arin na.

III. Penengin hu Ryania,
Peseheg Mu su pusung hu,
Dahus petilak Mu na,
Nda i dusa, nda i dusa.

IV. Tumanan i kelyag Mu,
Pya si melon penussu u;
Penu Mu inan, o Lord,
Tu dlelaman, gendaw gendaw.

39. INGAT MU JEHOVAH

(Guide me, O Jehovah)

I. Ingat Mu inan, Jehovah
Segay u rini dunya;
Melubay u, meseheg A,
Pegegahen Mu inan;
Pan nu dlangit, petubu Mu khalag u.
Pan nu dlangit, petubu Mu khalag u.

II. Uka Mu na gbwal metinaw,
Su mehabulung tubig;
Su mipindeg gabun, gapuy,
Munut tu gengayan hu;
O Mepelwas, Yaa ra i dlasag u.
O Mepelwas, Yaa ra i dlasag u.

III. Sama laren hu su Jordan,
Awa Mu su hendek u;
Sipit Mu inan tu dleges,
Maharipag tu Canaan;
Gbebat pegya, dlelayun bebaten hu.
Gbebat pegya, dlelayun bebaten hu.



40. METAS NGALAN

(Precious Name)

I. Wit mu su ngalan ni Jesus,
Su yaa dun sassat en;
Begayan en yaa dlelyag,
Wit mu pya arin ngayan mu.

Koros:
Metas ngalan, gbalalaga,
Hin su peretengen  ta;
Metas ngalan, gbalalaga,
Hin mesaya tu dlangit.

II. Witen su ngalan ni Jesus,
Dlasag ta genat melat;
Mba sassat metabu ryanta,
Menenginengi  tu Nin.

III. Gempulu ngalan ni Jesus,
Su dlelyag nu khalag ta;
Mba telimaen ita Nin,
Bebat ta su pegya En.

IV. Medunggu ita tu Ryanin,
Sumudyut ita tu Nin;
Hin lenghayan ta Gari ta,
Sa metubus gulek ta.

41.BILANG MU SU NGA PENGUMPYA MU

(Count Your Blessings)

I. Sama mesassat a na di gina mu,
Nda I run dlelyag ditu hetubu mu,
Pihil-pihil mu nga pengumpya mu - -
Meta mu tulunan ha nu Diwata.

Koros:
Pihil-pihil mu su nga thulon,
Bigay ryania nu Diwata;
Pegbilang Mu su nga pengumpya,
Meta mu tulunan ha nu Diwata.

II. Mba manin ha linulanan nga sassat,
Mbegatan ha thandeng tu penawan mu;
Pihil-pihil mu su nga pengumpya mu - -
Megbebat a sapap tinulunan ha!

III. Mba su pahat mu dlelayun pedlonan
Ndi mu na hesigyay su nga gaus en;
Pihil mu su gaus mu tu na dlangit - -
Hitu ndi mebyaran thunaw gbulawan.

IV. Hasma ndi ita melibuleng nandaw;
Sunan nu Diwata su helon hitu;
Pihil-pihil mu su nga pengumpya mu,
Mwitan en hessaya su hetubu mu.



42. PENU MU INAN NANDAW

(Fill Me Now)

I. Holy Spirit pesempel A,
Uka Mu su pusung hu;
Seled A nandaw din ryanan,
Penu A tu pusung hu.

Koros:Penu A, penu A,
Penu A ryanan nandaw;
Pesemepel A na rin ryanan,
Penu a tu pusung hu.

II. Medlengaw penu A ryanan
Pya gendi u mebatik;
Mesyaha u Yaa nandaw,
Seled A tu pusung hu.

III. Melubay u di penussu;
Tu gesud Mu mose-hu;
O Gbalahatan Medlengaw,
Tena A ryanan nandaw.

IV. O Medlengaw sumanggup u;
Palin Mu su tabyat u;
Sumalig u na Ryania,
Lelamen hu na Yaa.

43. HOLY SPIRIT, BENAL MEGINGAT

(Holy Spirit, Faithful Guide)

I. Holy Spirit, benal megingat,
Mesempel tu meginugut;
Pegegahen En da ita
Senanan ta rini dunya.
Su meremeng medlelyag na,
Merengeg en si Jesus
Pekunlumen En ryanta,
“Gunut a, ingaten hu yaa.”

II. Dlelayun, benal pahat ta,
Metigam su gingabang Mu;
Awa ami tu hedwarwa,
Bu kendehan tu merelem.
Pya si su galu merendes,
Genda i hebuges ta;
Pekunlumen En ryanta,
“Gunut a, ingaten hu yaa.”

III. Mba gulek ta metubus na,
Pedlengharan su helwas ta;
Henugaling ta tu Ryanin,
Sunan ta ngalan ta ritu.
Mesalamat ita Ryanin,
Mirengeg su dlagaw En.
Pekunlumen En ryanta,
“Gunut a, ingaten hu yaa.”



44. SU DALAN TU GBANSULANG

(The Way of the Cross Leads Home)

I. Subay mayan u tu dalan gbansulang,
Nda i run i dlen dalan;
Ndi u mahangay tu shulegaan,
Sama hitu metelinan.

Koros:
Su dalan tu gbansulang,
Mengiteb tu shulegaan;
Suggat dlelyag u, sa merateng u
Tu thunay benwanan hu.

II. Panaw u tu dalan binyasan dugu,
Ditu minayan si Christ;
Sampay meressa u ritu ditas,
Tu gulian nu mihalwas.

III. Hasma waan hu su dalan nu dunya,
Gendi u na mayan dya;
Pu hin da gempya megunut ita,
Tu ni Christ guminon ryanta.

45. SU MELAPUK MIKAGERAGED 

(The Old Rugged Cross)

I. Tu gilyan Calvary pisehan gbansulang,
Tuus dlasay bu sipegan;
Tinutuhan ditu su gumon rin ryanta,
Si Christ su Gbata Diwata.

Koros:
Meleggan hu hini gbansulang,
Pya mewaan u na run gbantug.
Mengehep u rini gbansulang;
Dlanghay-langhay beles run nawan.

II. Su dlapuk gbansulang, surian nu dunya;
Mesalay tu dyanan mata;
Pu su na Diwata tuminulon ryanta,
Hyanin, ditu, binal gbwis ta.

III. Gayu gbansulang mitemahan dugu;
Din ryanan mahaselebu.
Pya si melapuk nab u mikageraged,
Su dusa ritu mitambed.



46. LINILID NU NGA ANGEL SU GBATU

         (Angels Roll the Stone Away)

I. Linilid nga angel su gbatu,
Genat ditu dlebeng ni Jesus;
Su Gumon ta luminyawa na,
Mimendag tu dusa bu hepatay;
Gendi na Hin puli matay!

II. Su pintu nu dlangit mipuha,
Ditu sumiled su megiba;
Miginghud su Hyanin mimendag,
Tu dlintu ginghuran Migbebaya;
Bigay run helon gbayabaya!

III. Mengenleng amu ritu Ryanin;
Salig amu tu gbalahat En.
Miguna na Hyanin tu dlangit,
Pengalimpan benwanan nyu ritu
Mateng su hetawag En ryanyu!

IV. Su nga getaw-langit pegbebat;
Pessaya ilan, si Christ migbwat!
Su nga getaw rini dlupaan,
Menginguman tu dyanin detuan;
Tu dlangit bigayan guhuman!

47. MIGBWAT MITUBU PULI SI 

CHRIST
(Christ Arose)

I. Pekarang tu dlebeng,
Jesus, Gumon hu!
Pegelat gendaw En,
Jesus, Kunutan!

Koros:
Genat tu dlebeng migbwat
Mipendag genat nga ngusu En;
Mihagbwat pendag genat tu merelem,
Hin menguhum duma su peginugut;
Hin migbwat! Hin migbwat!
Haleluya! Christ migbwat!

II. Galing nlan giningat,
Jesus, Gumon hu!
Galling nlan ginunsi,
Jesus, Kunutan!

III. Ndi pendeg hepatay,
Jesus, Gumon hu!
Mipendag tu dlebeng,
Jesus, Kunutan!



48. HALELUYA! SUGGAT GUMON!

       (Hallelujah! What a Saviour!)

I. Gbata Minal minateng,
Hin su “Dlai milasay.”
Gbalarusa tibus En!
Haleluya! Suggat Gumon!

II. Ginatas En sipegan;
Misukli ryanan matay.
Miyampun su dusa u!
Haleluya! Suggat Gumon! 

III. Pirepa hepatay En,
Migbessay “Mitubus na”!
Tu dlangit pitas nandaw!
Haleluya! Suggat Gumon!

IV. Sama mateng Gari ta,
Ngen En su nga tibus En;
Bebaten ta puliay!
Haleluya! Suggat Gumon!

49. TENGGIN, SI JESUS MATENG

(Lo, Jesus Comes)

I. Mengmata, nga peginugut,
Su dunya bu dlangit menghug;
Peliga nyu su tilaw nyu,
Peran nyu herateng nu Lord.

Koros:
Tenggin nyu! Si Christ mateng;
Pedateng melengas thandeng!
Medleguhum dini dunya!
Tenggin nyu! Si Christ mateng.

II. Tenggin! Sesa nu Gumon nyu;
Su nga dusa myampun ryanyu.
Helon nyu pemeginugut, 
Pemegasay nyu uhitay.

III. Nga gbansa humulang ilan,
Pya mahandya bu mehasag;
Giteb na guhuman nilan
Mba mateng su Gumon ryanta.



50.  SI CHRIST PEPULI RINI

(Christ Returneth)

I. Mabu siselem, su dunya peketanud,
Sama su merelem mesyagan nu gendaw;
Merateng si Jesus penu gbalahat En,
Tebuhen en su gahed En.

Koros:
O Lord, hali ran mangga pa
Hebebat nami run?
Si Christ mpuli rini dunya!
Haleluya! Amen.
Haleluya! Amen.

II. Mabu methu-gendaw, mabu medlelabung,
Mabu su herelem nu titenga gebi,
Merelag pu sumindaw su dlengasan en;
Tebuhen En su gahed En.

III. Suggat dlelyag ta sa mahalagay ita,
Nda i hepatay, dlirugina bu dlasay;
Su Kunutan sumumbak ryanta tu kawang,
Tebuhen En su gahed En.

51. DLUPA DI TIMBABAW

          (Higher Ground)

I. Penantu u tu hesalig,
Gendaw gendaw maheseg u;
Hin i penenginengin hu;
Hitu mahatimbabaw u.

Koros:
Lord, pepagen Mu hendeg u;
Tu hesalig u Ryania;
Isegan su henantu u,
Lord, pepagen Mu hendeg u.

II. Kandilian nu gina u,
Lumephaw su hesalig u;
Pya si melon su penussu,
Medlelyag u, megbebat u.

III. Gungaya u merepet u,
Tu timbabaw nu shalig u;
Pya melegen su byanan hu,
Lord, Yaa ra i gunut u.

Koros: (Tanda 3)
Untu Nia, inan, O Lord,
Tu dlupa matetimbabaw;
Hesalig u rin Ryania,
Ndi humulang gendaw gendaw.



52.  GIDLUD EN SU KHALAG U

(He Hideth My Soul)

I. Mahaseselebu su Diwata u,
Mahaseselebu ryanan;
Gidlud en su khalag u ditu gigang,
Mesalid u nga dlengasan.

Koros:
Pigedlud En su khalag u tu gigang,
Mahatindung tu peresan;
Gidlud En inan tu Dyanin dlelaman,
Tibunan u nu palad En;
Tibunan u nu palad En.

II. Mahaseselebu si Christ su Gumon,
Hin su Kunutan nu helon;
Pegipaten En su helon getaw En,
Su melubay pesehegen.

III. Gendi mitung su helon pengumpya Nen,
Helon gbinyasan bigay En;
Medlelyag u bu pegyaen hu Hyanin,
Tibus En bu ginon u Nin.

IV. Sa mpemahay u na su dlengasan Nen,
Mesumba-hu Hin tu kawang;
Ngibwan nga getaw sumumbak din Ryanin,
Langan ta, bessayan ta Hin.

53. LAK SI JESUS

(Jesus Only)

I. Jesus Hin su dyanta guhiten,
Jesus Hin su pepindan ta;
Dlelayun pindegen ta si Jesus,
Hyanin lak su pengenlengan ta.

Koros:
Jesus Hin su dyanta guhiten;
Jesus Hin su gbebat ta.
Megiba, Gumon dahus Memulung;
Melangha guhum dahus Gari.

II. Jesus Hin su dyanta Megiba,
Ginampun En su dyanta dusa.
Helon hepya ta Hin migbegay run,
Su seheg ta di gendaw-gendaw.

III. Jesus Hin su dyanta Memulung,
Molian En su dyanta meset;
Jesus Hin su dyanta gbalahat,
Penu ryanta su Medlengaw En.

IV. Dlengharan ta nandaw si Jesus,
Pekinegen ta su tawag En;
Sama Hin mateng, gendi ra mpalin,
Hyanin su gempulu tu helon.



54. SUGGAT PAHAT TA SI JESUS

(What a Friend We Have in Jesus)

I. Suggat pahat ta si Jesus
Ginatas En dusa ta.
Wit ta helon tu ni Jesus
Penenginengin tu Nin.
Nda i hetana rin ryanta
Dun na ran i sassat ta,
Hagina ndi ta witen dun
Penenginengin tu Nin.

II. Taitu dun penussu ta?
Sama mesassat ita
Ndi ita melibuleng dun,
Menenginengi tu Nin.
Taitu dun dlen pahat ta?
Megwit tu nga sassat ta?
Balen En ita mependag,
Menenginengi tu Nin.

III. Taitu melubay ita,
Bu mibegatan ita?
Si Jesus Hin gepasan ta;
Penenginengin tu Nin.
Mba su pahat Mu mesuri
Penenginengin tu Nin.
Si Jesus mekineg ryanta
Penenginengin tu Nin.

55.  SI JESUS MAHAGON

(Jesus Saves)

I. Medlelyag ita tandeng, Si Jesus 
mahagon!
Uhit tu helon getaw, si Jesus mahagon!
Twad amu tu nga gbentud pya arin dun 
nga getaw;
Sinugu ita ni Christ, si Jesus mahagon!

II. Ngen su nga gbalarusa, si Jesus 
mahagon!
Medleyag su mahalwas, si Jesus 
mahagon!
Su nga pulu tu dagat meperateng tu 
gbebat;
Pegyaen su ngalan En, si Jesus 
mahagon!

III. Uhit tu helon getaw, si Jesus 
mahagon!
Pya si surian ha nlan, si Jesus mahagon!
Hin minatay bu migbwat, megbenwa na 
tu dlangit;
Dinag En su hepatay; si Jesus mahagon!



56. BIGAY U HETUBU U SAPAP RYANIA

(I Gave My Life for Thee)

I.        Bigay U hitubu U,
Milurus su dugu U
Dari megon ha dahus
Metubu a genat matay,
Mibegay U sapap ryania,
Alan bigay mu Ryanan?
Mibegay U sapap ryania,
Alan bigay mu Ryanan?

II.        Balay ni Ama U merelag;
Ditu su gbantug U.
Ditu dunya mipanaw U, 
Penlaw U, meremeng U.
Giwaan Hu hitu gbenwa U,
Alan I miwaan mu?
Giwaan Hu hitu gbenwa U,
Alan I miwaan mu?

III.        Milasay U pu ryania,
Thandeng mbegat meset;
Dari megon ha ra genat
Ditu kamelesayan;
Ginatas U sapap ryania;
Alan dlasay mu Ryanan?
Ginatas U sapap ryania;
Alan dlasay mu Ryanan?

57. MELENGAS TU NAWAN

          (Sweet By and By)

I. Dun i dlupa melengas thandeng;
Mba pessalig ita meta ta.
Su Gama peranen En ditu,
Su gbenwa nu nga peginugut.

Koros:
Melengas tu nawan,
Mahattimu ita tu dlangit;
Melengas tu nawan,
Mahattimu ita tu dlangit.

II. Megbebat ita ritu dlangit,
Su mahayuhayuk nga gbebat;
Ndi ita meremeng mba ritu,
Sapap hitu gbenwa hulali.

III. Mepegya ita tu Diwata,
Su Gama bu Migbebaya ta:
Hagina bigay En si Jesus,
Dari pengumpyanan En ita.



58.MIGON SAPAP TU DLASAM

         (Saved By Grace)

I. Nawan mateng su gumul u,
Mepereng na su mata u;
Medlelyag u, mengmata u,
Ditu thulugan nu Gari.

Koros:
Meta u na si Jesus Christ,
Uhiten hu na rin Ryanin;
Hin su Gumon bu Megiba,
Migon u sapap dlasam En.

II. Nawan medlat dlawas hini,
Ndi u sunan nanu ini;
Lak sunan hu - - su Diwata,
Misagipa ryanan gbenwa.

III. Nawan mepaleng su gendaw,
Sumindep na tu sindepan;
Methalu na su Kunutan:
“Seled a ulali a na.”

59. SA SEBIN SU NGALAN HU

(When the Roll is Called up Yonder)

I. Tu gendaw mateng punin su trumpita nu 
Diwata,
Moma na su herateng ni Jesus Christ;
Medlimud su nga migon tu gbenwa ditu 
seripag,
Sa sebin su ngalan hu, merita u.

Koros:
Sa sebin na su ngalan hu,
Sa sebin na su ngalan hu,
Sa sebin na su ngalan hu,
Sa sebin na su ngalan hu, meritu u.

II. Tu gendaw sama megbwat su nga 
mimatay 
din ni Christ,
Messumbak ita Ryanin ditu kawang;
Sama memedlimud ditu su helon nga 
mihalwas;
Sa sebin su ngalan hu, meritu u.

III. Gutelan ta na su Gapu segay ta dini 
dunya,
Pepindan ta su dlelaman En ryanta;
Ba metubus na su gulek ta, hetubu 
mengiteb,
Sa sebin na su ngalan ta, ditu ita.



60. BENALAN U YAA

(Faith Looks up to Thee)

I. Benalan u Yaa,
Dulang nu Diwata;
Jesus, Gumon.
Kinegay Mu inan,
Dusa u ugasan;
Bal Mu inan nandaw
Lak Dyania.

II. Bwangen su dlelat Mu
Begay ryanan seheg,
Di pusung hu;
Sama merendem hu,
Lord, su hepatay Mu,
Gempulu na ryanan
Dlelaman Mu.

III. Sama pepanaw u
Mangay ritu dlangit,
Unutan u;
Syagay Mu su dalan,
Su dlwa u punasan;
Pesempel Mu inan
Tu gilid Mu.

61. UHIT U RIN NI JESUS

        (I Must Tell Jesus)

I. Tu ni Jesus witen hu sassat u;
Ndi mwit hini dlulan sala u.
Hin gumabang tu dlibulengan hu;
Hin mahalalam tu gahed En.

Koros:
Uhit u Ryanin! Uhit u Ryanin!
Ndi mwit hini dlulan sala u;
Uhit u Ryanin! Uhit u Ryanin!
Si Jesus sala Nen gumabang.

II. Uhit u Ryanin dlibulengan hu;
Gempya bu mahalelat Pahat.
Mba penengin hu kinegan u Nin;
Balen En su nga sassat megan.

III. Mba sessaten u twagen hu Hyanin;
Metigam hesembag En ryanan.
Uhit u Ryanin! Uhit u Ryanin!
Megabang Hin megwit tu dlulan.

IV. Suggat penussu u rini dunya;
Suggat dusa mitabu ryanan;
Uhit u Ryanin gebangan u Nin,
Duma u Hyanin memendag u.



62.LORD, MPIHIL MU INAN

(Thou thinkest Lord of Me)

I. Di titenga nu sassat u,
Manin na mesumunan u;
Hin lak i merelendem hu:
Lord, mpihil Mu inan.

Koros:
Lord, mpihil Mu inan,
Yaa, su melalam.
Ndi u mbuges pu pessalig u,
Yaa, i duma u.

II. Sama mekelegenay u,
Yaa ra pegepasan hu;
Mawa heliru gina u,
Lord, mpihil Mu inan.

III. Messaya su hetubu u,
Pu Yaa re Kunutan hu;
Su gembegat mebal megan,
Lord, mpihil Mu inan.

63. ALAN HEPENLAW MU?

(How Can I Be Lonely)

I. Dun duma u mpanaw segay u pegitubu;
Mungat gendaw Hin da i pegabay rin 
ryanan.
Megendum hepenlaw u sa Hin i duma u,
Si Jesus Kunutan hu!

Koros:
Alan hepenlaw u, si Christ i duma u,
Hyanin su phenulu gendi metalin.
Gendi u melugat, pya su dalan metwad,
Mba Hin da i gabay u!

III. Melon dlulan bu gindan segay u tu dalan;
Degid mesempel ra gumabang su 
Kunutan;
Dun hitu melon ryanta, dun hebusen ita,
Si Christ pegepasan ta.

III. Tu dyangha dlirugina dahus ditu senget,
Sumalig su gina u sa Hin I mesampet.
Di gutem muha ri dlasay mahapegya u;
Pu Hin gunseligan hu.



64. SUMULONG NGA CHRISTIAN

(Onward Christian Soldiers)

I. Sundalo ni Jesus mangay manggubat!
Ditu na gunan su kros ni Jesus Christ!
Si Jesus su Gari Hin i peguna.
Tung hamu na tembang nyu na su nga ngusu.

Koros:
Sumulong nga Christian, dagen su ngusu.
Duma ta si Jesus, memendag ita.

II. Su nga peginugut, manin penggubat;
Pedlendugen ta su myuna mihalwas.
Nda ita metulag, migayun ita,
Misama su peretengen bu hesalig  ta.

III. Su gbantug heratu miseg, humulang;
Su Simbahan ni Christgendi ra minghan.
Pya su Satan mengelet, ndi ra gumaga;
Hin thaming ta su Misulat Thalu Diwata.

IV. Helon peginugut meneheg ita!
Sumagga nandaw tu helon nga dusa;
Si Jesus su Gari tumumbas ryanta,
Has ndi italumubay tu heginugut ta.

65. LELYAGEN U MEGUHIT

     (I Love to Tell the Story)

I. Lelyagen u megahit tu
Gbinyasan ndi ta meta:
Mahatag rin ni Jesus,
Su gbantug bu dlelaman En.
Lelyagen u meguhit,
Sapap metud Hin thandeng;
Nda i dlen mahangupay
Tu dyanan gbugaan.

Koros:
Lelyagen u meguhit
Su Guhiten ni Jesus;
Pesampet tu helon getaw
Mahatag rin Ryanin.

II. Lelyagen u meguhit run
Hini gempya guhiten;
Labi pa helengas En
Tu helon nga teginepen.
Lelyagen u meguhit
Tu mibal En din ryanan;
Dahus hitu i sapap En,
Uhiten u nandaw.



66. MEDLELYAG ITA

    (Bringing in the Sheaves)

I. Megimula siselem su gempya gbeni,
Megimula tasendaw bu dlelabung;
Lengharen hegangis bu tawag ni Jesus,
Mamteng ditu dlangit, medlelyag ita.

Koros:
Medlelyag ita, medlelyag ita,
Mateng ditu dlangit , medlelyag ita;
Medlelyag ita, medlelyag ita,
Mateng ditu dlangit, medlelyag ita. 

II. Memula pya peres atawa pya dlibuk,
Ndi buges melegu dahus dupian;
Ndi mangga gumani, guilek ta metubus,
Mateng ditu dlangit, medlelyag ita.

III. Memula ita su Thalu nu Diwata,
Pemelengen si nu miharengeg run.
Peretengen ta moma su hegani,
Mateng na si Jesus, medlelyag ita.

67. DITU DLAMBAK DLUPA

     (To the Regions Beyond)

I. Ditu dlambak dlupa ngayan hu, ngayan 
hu.
Uhiten hu su dan guhitan,
Mahatag dlelaman nu Diwata ryanlan,
Nda nilan pa mensan merengeg.

Koros:
Ditu dlambak dlupa,
Ngayan hu, ngayan hu;
Sampay su---- helonen,
Mesunan en su Lord.

II. Tu mesena dlupa mitawag u ritu;
Hena su heraya mpihil u.
Pya si penggelalen nu dunya dupang u;
Si Jesus lak pesuaten hu.

III. Su yamu lak alanalan gulehen nyu,
Nda i run na pemihilen nyu;
Ndi amu hesingit gumabang din ryanlan;
Herwandwan nlan! Binasa ilan!

IV. Melon pa mibeleng lyagan gonay nu 
Lord;
Subay ngen hu ilan gebangay.
Pemitwa u ryanlan su Thalu Diwata,
Malap nlan hetubu methunay.



68.MAHASESELEBU THALU PEGITUBU

         (Wonderful Words of Life)

I. Bebaten puliay ryanan,
Su thalu pegitubu;
Su gbuntal en peta ryanan,
Mahasebu thalu.
Su Thalu nu Diwata,
Metintulu rin ryanan;

Koros:
Suggat hepya, bu helelngas,
Mahasebusebu thalu;
Suggat hepya, bu helengas,
Thalu pegitubu.

II. Si Christ talu En tu helon,
Su thalu pegitubu;
Bwang kinegan su tawag En,
Mahasebu thalu;
Pesebin Nen helonen,
Mangay ilan tu Ryanin.

III. Uhit nyu tu helon getaw,
Su thalu pegitubu;
Su gampun mipasad ryanlan,
Mahasebu thalu.
Si Jesus Hin su Gumon,
Mahapelwas din ryanlan.

69. GEBANGAN SU PEKEBINASA

            (Rescue the Perishing)

I. Gebangay nyu su nga pekebinasa;
Hitu ilan su nga gbalarusa.
Subay muhit ryanlan su dyanlan Gumon,
Si Jesus meseheg mengingabang.

Koros:
Gebangay nyu ilan,
Uhit nyu ryanlan;
Si Jesus melelat,
Hin su Gumon.

II. Su pusung nu getaw myuhum nu dusa,
Bu mipenu nu melon dupangan.
Subay seligan nlan hitu nga pasad,
Su nga dusa pimuha punen En.

III. Pya pengatu ilan, Hin pegelat da,
Tebuhen En, su getaw sumanggup;
Pengayuk nyu ryanlan sumalig ilan,
Mampun ilan mba mepalin ilan.

IV. Gebangay nyu su nga pekebinasa,
Begayan ha seheg nu Diwata;
Angay a tu ryanlan, uhit mu ryanlan,
Minatay si Jesus salyu ryanlan.



70. PYA ARIN DUMA SI JESUS

(Anywhere with Jesus)

I. Mba si Jesus duma u sumalig,
Arin i witan En ryanan ngayan hu;
Mba hena Hin duma u nda i dlelyag,
Pya arin duma u Hin ndi u mendek.

Koros:
Pya arin, pya arin; nda i hendek u.
Mba si Jesus duma u sumalig.

II. Mba duma u si Jesus ndi u buges,
Pya metabu rin ryanan su nga sassat.
Megaga Nen lyuway su nga penussu,
Dari inan dema mahamendag u.

III. Mba si Jesus gunut u medlelyag u,
Belengan u si nu helon pahat u.
Pya wit u Nin di gbenwa mahapenlaw;
Pya arin duma u Hin, ndi u penlaw.

IV. Mba si Jesus duma u, pya melayu,
Ngen hu uhitay ryanlan su sulega.
Pya alan suguan En gulehen hu,
Pya arin tenduan En engayan hu.

71. NGIBWAN GETAW BELENG

(A Missionary Cry)

I. Melon getaw genda pa mahalwas,
Mematay rin; nilan pa nga dusa,
Nda i run tilaw nlan;
Suggat su herelemen tu ryanlan,
Genda na i pedereman nilan;
Mateng su gumul nilan,
Beleng ilan tuu.

Koros:
Melon su matay di dusa,
Ngibu-ngibu sendaw;
Mateng su gumul nilan,
Mbeleng ilan tuu.

II. Yamu peginugut rini dunya,
Pemitwa nyu tu nga gbalarusa;
Si Jesus su Gumon;
Hyanin lak i peretengen nilan,
Dari ramahasulega ilan;
Uhiten ditu ryanlan
Su gempya guhiten.

III. O Spirit tanud Mu yami nandaw,
Penu mu yami ditu dleleman 
Senggay Mu na yami;
Senggayen da rema su koleta,
Dari muhit su thalo ni Jesus;
Andun merengeg su dalan sulega.



72. PETANTU A PEGULEK

(Work for the Night is Coming)

I. Petantu a pegulek, bus medlegebi na;
Pya si basa a gamug, pegulek a na.
Penggalebek a pya si mesetan ha peres,
Ndi a gbeneng pegulek, tu gulek nu Lord.

II. Petantu a pegulek, bus medlegebi na;
Pya tasendaw gulek a, pu melon gulek;
Subay mesunan nilan, su dalan Sulega,
Ndi a beneng pegulek bus beleng ilan.

III. Petantu a pegulek, pesindep su gendaw.
Ndi a peganggaangga mangay tu ryanlan;
Bus mateng na si Jesus, nda nlan pa 

merengeg,
Ndi a gbeneng pegulek, senselen ha nlan.

73. UHIT MU RYANAN SI JESUS

      (Tell Me the Story of Jesus)

I. Uhit mu ryanan si Jesus,
Ndi u peselingawan.
Hini su gempya guhiten,
Myuhit tu gbalarusa
Uhit ryanan su nga angel
Hegbebat nlan medlayun
Pegya nilan tu Diwata,
Sapap piwit En su Gbata En.

Koros:
Uhit mu ryanan si Jesus,
Ndi u peselingawan.
Hini su gempya guhiten,
Myuhit tu gbalarusa.

II. Migbenwa Hin dini dunya,
Gibangan En nga getaw;
Dahus pya si hin sinassat,
Hin da i mihapendag.
Uhit mu ryanan su gulek
Maholian tu meset;
Hin bilengan nu gbansa Nen,
Nda na i guminabang Ryanin.



74.SI JESUS MIHALABI TU HELONEN

      (Jesus is All the World to Me)

I. Mihalabi tu helonen,
Jesus dyanan dlelyag.
Hin seheg u gendaw gendaw,
Hena Hin melabu u.
Meremeng u tu ngay Ryanin,
Nda i dlen mahamu ryanan;
Balen u Nin mahadlelyag;
Hin pahat u.

II. Mihalabi tu helonen,
Si Jesus gumon hu;
Hyanin melalam din ryanan,
Bu ginampun En inan.
Hin i mepwit ditu dupi,
Bu su peres gendaw gendaw;
Senghu, gutem, dlibuk, peres,
Hin pahat u.

III. mihalabi tu helonen,
Jesus dyanan metud;
Gendi u pemalaw Hyanin,
Mba Hin metantu ryanan.
Sunan hu nihasugat u,
Su hepengunut u Ryanin;
Mipat u Nin gendaw, gebi,
Hin pahat u.

75. SI JESUS LAK TA I MELASAY?

(Must Jesus Bear the Cross Alone?)

I. Si Jesus lak ta i melasay,
Su helon ta gendi?
Taitu buges ita melasay
Mayun tu kelyag En?

II. Sama mateng ita tu dlangit,
Suggat hedlelyag ta;
Myawa na su nga dlibulengan ta,
Dun na hetana ta.

III. Mba menugaling u rin Ryanin,
Sampay twagen u Nin;
Mesangen hu na su dlanghay-langhay,
Piran En din ryanan.

IV. Ditu gbenwa nu Migbebaya,
Su ita mihalwas;
Dlelayun ita sumudyut Ryanin,
Bu pegyaen ta Hin.



76.LUMWAL LAK DUGU NI JESUS

(Nothing but the Blood of Jesus)

I. Alan mahampun dusa?
Lumwal lak dugu ni Jesus.
Alan mahagon ryanan?
Lumwal lak dugu ni Jesus.

Koros:
Gbalalaga dugu,
Mahogas tu dusa u.
Nda I sinunan hu;
Lumwal su dugu ni Jesus.

II. Alan mahabayad run?
Lumwal lak dugu ni Jesus.
Ndi sumugat gulek u,
Subay su dugu ni Jesus.

III. Alan i mahapelwas?
Lumwal si Jesus Megiba.
Alan tumilak ryanan?
Lumwal su dugu ni Jesus.

IV. Dun nandaw hetana u,
Sapap su dugu ni Jesus.
Dun nandaw i hepya u,
Sapap su dugu ni Jesus.

77. JESUS MINATAY SAPAP DUSA U

(Jesus Paid it All)

I. Si Jesus mitalu En:
“Meha i tegel mu;
Mengandam bu mengingat
Dahus menenginengi.”

Koros:
Jesus minatay sapap dusa u;
Milurus su dugu En,
Dari ra mampun u.

II. Lord, benal mitun hu na,
Su Dyania seheg;
Melumek bu mepalin,
Su mehategas pusung.

III. Nda i run gempya ryanan,
Malus degunan mu;
Ugasan su pusung hu,
Ditu dugu ni Jesus.

IV. Mba megindeg u ritu,
Tu peguhuman Mu;
Teluen hu dlelayun,
Myugasan u dugu En.



78. MAHASESELEBU SI JESUS

                           (Wonderful, Wonderful Jesus)

I. Pya si su gendaw megelum,
Pya si su gebi myaba;
Su pessalig rin ni Jesus,
Metun en da su gbebat.

Koros:
Mahaseselebu Jesus,
Dya pusung mulanan En gbebat;
Su gbebat mahalwas, bu maholiseg;
Dya pusung mulanan En gbebat.

II. Pya si pekelegenay ita,
Pya si meliru gina ta;
Sama sebin ta ra si Jesus,
Hin gumabang rin ryanta.

III. Pya si dun helatan gina mu,
Pya si mesumunan ha na;
Si Jesus Hin su Mahalalam.

IV. Nda i run i getaw ndi mampun,
Mba sumalig rin ni Jesus;
Su Diwata melelat ryanin,
Sapap rin ni Jesus Christ.

79. JESUS, NDI MU INAN LYUSAY

(Pass Me Not)

I. Jesus, ndi Mu inan lyusay,
Helelaten u,
Hagina gbalarusa u;
Sabi Mu inan.

Koros:
Jesus, gonen u, helelaten u;
Sama sebin Mu su nga dlen,
Sabi Mu inan.

II. Hini penenginengin hu,
Mephalin u na.
Segay u menginluluran,
Tena A ryanan.

III. Sumalig u rin ni Jesus,
Menugaling u.
Benalan u tu thalu En;
Magon En inan.

IV. Unutan hu su kelyag Mu,
Tu hetubu u;
Yaa ra su dyanan Gumon,
Gapu nu helon.



80.MELUMEK DAHUS MEHAMU

         (Softly and Tenderly)

I. Melumek bu mehamu hesabi Nen;
Pesebin ha ni Jesus.
Ditu dlangit petulihan En yaa;
Senanan mu memihil.

Koros:
Dining ha na Ryanan,
Mba milugat a dining ha na;
Si Jesus twagan En su gbalarusa;
Waay mu na su dusa!

II. Muma megangga a tumabuk ryanin?
Pepengayuk si Jesus.
Muma ndi mu kinegan su Thalu En?
Dari mahalwas a na.

III. Suggat dlelaman pinasad en ryanta;
Pinasad tu helon ta.
Pya mirusa ita dun helelat En,
Mampun ryanyu bu ryanan.

81. HALI MISULAT SU NGALAN HU 

RITU?
(Is My Name Written There?)

I. Lord, maantun hu na su gbulawan bu 
pilak,
Asal lak muntung hu su dyanan 
hesulega;
Hali ran su ngalan hu misulat tu dlibru?
Tu gbenwa nu Diwata, hali misulat da?

Koros:
Hali ran ngalan hu misulat da ritu,
Tu dlibru nu Diwata? Hali misulat da?

II. Manin pentad di dagat su helon dusa u,
Lak su dugu ni Jesus mahampun dun itu;
Su pasad nu Diwata misulat tu Bible,
“Su dusa manin dagum, mputi manin 
gapas.”

III. Ditu Gbenwa Diwata suggat helengas 
en,
Su nga pemeginugut minapet gemputi;
Nda i run i gbinyasan mahadlat tu 
gempya;
Su nga angel petulik, ritu su ngalan hu.

Koros: (tanda 3)
Waa su ngalan hu misulat tu dlibru;
Sabenal misulat na su ngalan hu ritu.



82.LORD JESUS, GUSAY MU INAN POLIAY

               (Whiter Than Snow)

I. Lord Jesus, gusay Mu inan poliay,
Su Medlengaw Mu rin ryanan pethunay;
Dlatan hu su helon nga dlerawan hu,
Nandaw hini kandilian gina u.

Koros:
Penengin hu ugasay Mu na
Su nga dusa u dari metila-hu.

II. Lord Jesus, dunggu A genat tu dlangit
Talima Mu na su dyanan hesanggup;
Begay u Ryania su dyanan kelyag,
Nandaw hini kandilian gina u.

III. Lord Jesus, hini mesalimbaba u,
Mose-hu tu gunan nu gerapan Mu;
Pibyan tu hesalig memendag u ra,
Nandaw hini kandilian gina u.

IV. Lord Jesus, nandaw pedlanghadlanghad u,
Pegbegway Mu na ryanan su pusung hu;
Melyag u metantu, menugaling u,
Nandaw hini kandilian gina u.

83. META U SU DUGU

       (When I See the Blood)

I. Christ minatay tibusen ita,
Ginampun En su nga dusa ta;
Mba sumalig amu tu dugu,
Lyusan En lak, lyusan En yamu.

Koros:
Su ritu Thalu En,
Pasad En din ryanta:
“Meta u su dugu
Lyusan Hu, lyusan Hu lak yamu.”

II. Nga gbalarusa gonen ni Christ,
Helon sisa En metumanan;
Milurus su dugu ni Jesus,
Dari mampun, mampun En yamu.

III. Uhumen En su helon getaw;
Ritu Ryanin nda i mahadlyaw.
Pegapas amu tu dugu En,
Bu lyusan En, lyusan En yamu!

IV. Hin meseligan Mengingabang!
Suggat melasam bu melalam!
Hin misuat sapap tu dugu,
Bu lyusan en, lyusan En yamu.



84.MYUGASAN HA RA TU DUGU?

(Are You Washed in the Blood?)

I. Taitu minangay a tu ni jesus?
Myugasan ha ra dugu nu Lord?
Hali pessalig a ra ryanin nandaw;
Myugasan ha ra dugu nu Lord?

Koros:
Hali ran- -myugasan- -ha nandaw
Tu dugu ni Jesus?
Hali mipalin da su dan gbetad mu?
Myugasan ha ra dugu nu Lord?

II. Dlelayun ha ra pegabay tu ni Christ?
Myugasan ha ra dugu nu Lord?
Hali pessalig a ra tu Thalu En;
Myugasan ha ra dugu nu Lord?

III. Mba mateng si Jesus metila-ha ra?
Myugasan ha ra dugu nu Lord?
Hali su khalag mu mihasagipa,
Bu myugasan da dugu nu Lord?

IV. Pemuha mu su helon nga dusa mu,
Dari mampun ha nu Diwata,
Dun i gbwal pedlayas ugas tu dusa;
Ugasan ha tu dugu nu Lord.

85. PYA MANINI U NA

     (Just As I Am)

I. Pya manini u mibalarusa,
Dlelamen u ra nu Diwata;
Bigay En su Gbata En sapap ryanan,
Tebuhen hu si Jesus, nandaw.

II. Pya manini u ndi pegenggaen,
Su hepetilak tu khalag;
Dlyagan hu dun hetana bu dlelyag u,
Tebuhen hu si Jesus, nandaw.

III. Pya manini u dun hedwarwa u,
Melon hesasaw di gina u;
Bwangen su hessalig u pepagen En,
Tebuhen hu si Jesus, nandaw.

IV. Pya manini u nda mahangelet,
Tu heginugut u Ryania;
Pethenuran hu na su nga pasad Mu,
Tebuehn hu si Jesus, nandaw.

V. Pya manini u gonen Mu inan,
Ampunen Mu su nga dusa u;
Inan tumangen u na rin Ryania,
Tebuhen hu si Jesus, nandaw.



86.   BEGAY U HELON

       (I Surrender All)

I. Helon kelyag u begay u,
Tu ni Jesus nandaw na;
Dlelayun dlelamen hu Hin,
Si Jesus temuyen hu.

II. Helon kelyag u begay u,
Tu ni Jesus mosek u;
Lap Mu inan, o Gumon hu,
Bal Mu inan Dyania.

III. Helon kelyag u begay u,
Telyuran hu su dunya;
Penu Mu inan di Spirit,
Penelanginan u na.

IV. Helon kelyag u begay u,
Tu Ryania, dyanan Lord;
Penu Mu inan di seheg,
Dari sumenggay u na.

87.    SALIG A RUN

    (Only Trust Him)

I. Angay a na tu ni Jesus,
Su yaa mirusa;
Begayan ha Nin hulali,
Sa sumalig a ra.

Koros:
Salig a Run! Salig a Run!
Salig a nandaw;
Gonen ha Nin! Gonen ha Nin!
Gonen ha nandaw.

II. Benal si Jesus su Dalan,
Mangay ritu dlangit;
Sa mepetu-ra rin Ryanin,
Mateng ha ra ritu.

III. Milurus dugu ni Jesus,
Dari megon ha ra;
Lene-ra na tu dugu En,
Dahus metila-ha.

IV. Yamu getaw Peginugut,
Pengalimpan amu;
Maholi amu na ritu,
Dun thunay dlelyag nyu.



88.   PEGYA U TU NGALAN EN

          (Glory to His Name)

I. Su Gumon ta minatay tu kros,
Su dugu En ditu milurus;
Ditu myalap u hetilak u,
Pegyaen hu Hin!

Koros:
Pegya u tu ngalan En,
Pegenalen hu Hyanin;
Myalap u na su hesulega,
Pegyaen hu Hin!

II. Su hegon hu mahaselebu,
Si Jesus dya dyalem pusung hu;
Tu tanda kros tinabu-hu Nin,
Pegyaen hu Hin!

III. Suggat hepulu nu dugu En,
Dun salig u tu gbalahat En;
Sunan hu mihasulega u,
Pegyaen hu Hin!

IV. Ngay amu tu ni Jesus nandaw,
Sibusa-hamu tu gesud En;
Su dlemon mepalin gonen En,
Pegyaen hu Hin!

89. SUGGAT DLELYAG HITU GENDAW

(O Happy Day)

I. Suggat dlelyag hitu gendaw, 
Mibal si Jesus Gumon hu;
Dun pegya u di pusung hu,
Bu lyagan hu pepayagay.

Koros:
Lilyag u, lilyag u,
Myugasan na su dusa u;
Myana-ru henenginengi,
Bu hedlelyag gendaw gendaw;
Lilyag u, lilyag u,
Myugasan na su dusa u!

II. Dun sapa u tu Diwata,
Pinasad En su dlelat En;
Pinasad u dlelamen hu, 
Bu mibal u Dyanin gbata.

III. Su gaway En mitumanan,
Inan tu Lord, Hin na dyanan;
Myampun u na, mihalwas u,
Pemuhaen hu si Jesus.

     



90.  KATAD MIGINUGUT U

(Since I Have Been Redeemed)

I. Dun i gbebat lyagan hu bebatay,
Hepeginugut u;
Tu ni Jesus Gumon bu Gari u,
Hepeginugut u.

Koros:
Katad mi- -ginugut u,
Katad miginugut u.
Pegyaen hu ngalan En;
Katad mi- -ginugut,
Pegyaen hu ngalan ni Jesus.

II. Dun i dlelyag u thandeng rin ni Christ,
Hepeginugut u;
Dlyagan hu gulehay su kelyag En,
Hepeginugut u.

III. Dun i thanud u mesiba muntul,
Hepeginugut u;
Myawa hedwarwa u bu hende-hu,
Hepeginugut u.

IV. Dun i hessaya u gendi u mbwang,
Hepeginugut u;
Sapap ditu dlelaman ni Jesus,
Hepeginugut u.

91. DITU KROS

(At the Cross)

I. Suggat hepatay ni Jesus,
Ditu telambed En;
Methud ta hin pitayan En,
Getaw manin ryanan?

Koros:
Ditu kros su dyanan pihilan mirilagan,
Bu su dlulan hu dusa myawa na;
Sunan hu nandaw ginampun En inan,
Dahus dun dlelyag di pusung hu.

II. Suggat helasay ni Jesus,
Segay tu Calvary;
Mipun tu dlelat En ryanan,
Hin milasay ritu.

III. Suggat dlelaman ni Jesus,
Mipeta din ryanan;
Su Gumon hu giwaan En,
Su gbenwa Nen ditu.

IV. Suggat dlasam nu Diwata,
Ndi u mepatut run;
Begay u na su pusung hu,
Tumbas tu hepya Nen.



92.MELYAG U MEPESEMPEL

          (Near the Cross)

I. Melyag u mepesempel,
Tu ni Christ gumon hu;
Mba mepesempel u run,
Hin mesempel ryanan.

Koros:
Pinasad rin ryanta,
“Mesempel U ryanyu”;
Sampay mateng tu dlangit,
Mesempel da ryanta!

II. Melyag u mepesempel,
Ditu kros ni Jesus;
Dun i gbwal nu dugu En,
Sapap tu mirusa.

III. Melyag u mepesempel,
Tu Thalu ni Jesus;
Metumanan su helon,
Mipasad En ryanta.

IV. Melyag u mepesempel,
Ndi u mawa Ryanin;
Pya si pesurian u,
Hin mesempel ryanan.

                                                       

93. DUN MEGARUNG DUNGUS

         (There is a Green Hill)

I. Dun megarung dungus ditu,
Tu dliw Jerusalem;
Ditu su Lord tinutuhan,
Andun megon ita.

Koros:
Benal, dlelamen ita Nin,
Hyanin lelaman ta;
Seligan ta su thalu En,
Dahus temuyen ta Hin.

II. Ndi ta sunan, ndi ta muhit,
Hepasang nu meset;
Ginatas En sapap ryanta,
Helasay En ditu.

III. Hin minatay mampun ita,
Dari mbal ita mpya;
Mangay ita tu dlangit,
Mba pessalig ita.

IV. Hin lak mahabayad dusa,
Hin lak gempahayan;
Sapap ryanta pinuha En,
Su pintu nu dlangit.



94.SI CHRIST TUMABUK NGA GBALARUSA

          (Christ Receiveth Sinful Men)

I. Si Jesus tebuhen En,
Su helon gbalarusa;
Su mepampun din Ryanin,
Hin mampun tu dusa nlan.

Koros:
Bebaten ta puli-puliay,
Christ tumabuk gbalarusa;
Pepyagen nyu su guhiten,
Christ tumabuk gbalarusa.

II. Polelin na ni Jesus,
Su helon nga mepalin;
Ndi En pwit dun su dusa,
Hyanin na i migwit dun.

III. Pihilan mu ndi a nin,
Uhumen ditu dusa;
Haguna dun hetana,
Tu dyalem nu pusung mu.

IV. Si Jesus tebuhen En,
Su helon nga mepalin;
Su nga mihatilak na,
Mahaseled tu dlangit.

95. SUBAY PEGBETAEN HA MERWA

(Ye Must be Born Again)

I. Dun guhum minangay tu ni Christ, gebi;
Pisa-hen run su dalan hesulega.
Si Jesus pisibaan En hin gegyay,
“Subay gbetaen merwa.”

Koros:
Subay su helon getaw,
Gbetaen ilan merwa.
Benal tinalu ni Jesus tu Bible,
“subay gbetaen merwa.”

II. Nga gbata getaw kinegan su thalu,
Misiba muhit ni Jesus dyanta Lord;
Tenuray mu hini tintuluan En,
“Subay gbetaen merwa.”

III. Su sumeled tu mahalelyag gbenwa,
Subay mengandam segay rini dunya;
Mba lapen en su methunay hetubu,
“Subay gbetaen merwa.”

IV. Su dlelamen mu myuna ritu dlangit,
Pedlanghad ryania tu pintu muntya;
Mba lyagan mu mahagita amu ra,
“Subay gbetaen merwa.”



96.   JESUS, DLELAMEN HU YAA

        (My Jesus I Love Thee)

I. Lord, dlelamen hu Yaa,
Inan Dyania;
Giwaan hu su dusa,
Sapap ryania;
Yaa tumibus ryanan,
Yaa mihagon ryanan;
Jesus, hini sapapen,
Dlelamen hu yaa.

II. Lord, dlelamen hu Yaa,
Di hetubu u.
Pegenalen hu Yaa,
Pya di hepatay;
Teluen hu ra sama,
Mesempel hepatay u,
“Jesus sabenal inan,
“Dlelamen hu Yaa.”

III. Ditu gembaya gbenwa,
Dlelayun dlelyag;
Sumudyut u Ryania,
Tu dlangit pesyag;
Megbebat u, seluhen hu,
Su dlanghay-langhay u;
“Jesus, sabenal nandaw,
Dlelamen hu Yaa.”

97. SI JESUS PEGEPASAN HU

(Rock of Ages)

I. Lord, Yaa gepasan hu,
Megedlud u Ryania;
Bigay Mu hetubu Mu,
Su dugu Mu milurus;
Dari dun gepasan hu,
Tu dlenget nu Diwata.

II. Helon gempya gbetad u,
Ndi sumugat Ryania;
Pya gendun hetantu u,
Pya gendun hegayad u,
Ndi bayad su dusa u,
Subay lak su dugu Mu.

III. Nda i run pahay wit u,
Ditu peguhuman Mu;
Megindeg tu gunan Mu,
Menengi u dlelat mu;
Nda i dlen mahapelwas,
Yaa lak gumon ryanan.

IV. Mba mateng su gumul u,
Merepet u na ritu;
Gbenwa tman mitebus,
Hini lak metalu u:
“Jesus pigepasan hu,
Migedlud u rin Ryanin.”



98.  SU METAS MEMULUNG

       (The Great Physician)

I. Su metas Memulung kini,
Si Jesus, mengingabang;
Hin mengumpya tu pusung ta,
Kinegay nyu si Jesus.

Koros:
Suggat helengas Thalu,
Thandeng gempulu ngalan;
Gempya guhiten su gbebat,
Jesus, metas Jesus.

II. Jesus mampun tu dusa nyu,
Kinegay nyu si Jesus;
Merun hepya di pusung nyu,
Maholi run si Jesus.

III. Helon pegya tu ni Jesus,
Minatay sapap ryanta;
Lelamen ta ngalan Jesus,
Hin mahagon rin ryanta.

IV. Nda i mawa tu hendek u,
Lumwal ngalan ni Jesus;
Lelyagen u mekineg run,
Melengas ngalan, Jesus.

99. HELABUNG, NANDAW, NDA I 

       (Yesterday, Today, Forever)

I. Melengas thandeng guhiten nu peginugut,
Helabung, nandaw, tu nawan, Jesus sama 
ra;
Hin gumon tu gbalarusa, moli tu meset,
Mengumpya tu nga milatan, pegyaen ta Hin.

Koros:
Helabung, nandaw, tu nawan, Jesus sama 
ra;
Helon gbinyasan mepalin, Hin lak su gendi!
Pegyaen ta Hin, pegyaen ta Hin;
Helon gbinyasan mepalin, Hin lak su gendi!

II. Hin su pahat gbalarusa penengon ha Nin;
Sa genda a habenalay, salig a nandaw.
Gendi en yaa  uhumen, ‘wa a tu dusa;
Su dlelaman En tegana sama ra nandaw.

III. Surin Hin kini pa dunya Hin mengingabang;
Su mipilung mihapanaw tu thalu sethang
Myolian meset nu dlibun dumilu Ryanin.
Tumana pya pa su galu mba Hin methalu.

IV. Tegana migabay ryanlan tu dalan Em-maus;
Segay ta pa rini dunya, Hin i gunut ta.
Ndi moget meta ta Hyanin, Lord, ndi  A 
gangga;
Tu gendaw puli A rini, sunan hu Yaa.



100.  DIWATA PEGYAEN

          (To God Be The Glory)

I. Diwata pegyaen suggat hepya Nen.
Bigay En si Jesus dal na gbata En.
Sapap tu dlelaman, dahus dlas-sam En
Su pintu pinuha dalan shulega.
.

Koros:
Pegyaen si Jesus pesunen tu dlenon
Pegyaen si Jesus helonen megulang
Mangay ditu Gama pibyan ditu gbata
Hyanin pebentugen suggat hepya Nen.

II. Milurus su dugo gugas tu dusa
Su helon mephetud pasad Diwata
Helon tumalima gampon maharen
Hetubu methunay nda e getheben.

III. Melon pigulehen gmahaseselebu
Pibyan rini Jesus gmenentulu
Labi tu helenon suggat dleyag ta
Su dyangha si Jesus hin na mita ta.

101. NDA I RUN GEBI RITU

   (No Night There)

I. Su benwa nu Diwata
Medlelayun gendaw;
Hitu ndi na mepalin,
Nda I run gebi nen.

Koros:
Punasan nu Diwata,
Su nga dlwa nu helon ta.
Nda nay matay nda nay meset,
Nda nay mendek ditu.

II. Nga muntya binal pintu
Tu gbenwa melengas; 
Su nga dalan bulawan,
Nda nay pupus ditu.

III. Tembangan ndi pintuan,
Tu gbenwa melengas;
Dun tubig pegitubu,
Nda nay konen ditu.

IV. Nda nay balan tu gendaw,
Tu gbenwa melengas;
Si Jesus Hin i pesyag,
Nda nay merelem en.



102. DYA PUSUNG HU DUN I GBEBAT U

         (In My Heart There Rings a Melody)

I. Dun gbebat u bigay ni Jesus,
Piwit genat tu dlangit;
Nda i run manin hepya tingeg en,
Hitu tingeg dlelaman.

Koros:
Dya pusung hu dun i gbebat u,
Dun i gbebat u, genat ditu dlangit;
Dya pusung hu dun i gbebat u,
Dun i gbebat dlelaman.

II. Dlelaman hu nandaw si Jesus,
Myampun En su dusa u;
Bitang di pusung hu gempya gbebat,
Sunan hu ndi mawa rya.

III. Duma u megbebat  nga angel,
Tu nga gbebat medlayun;
Mahaseselebu su gbebat u,
Gbebat nu nga mihalwas.

103.GENAT TU DLANGIT MINOG SI JESUS

(How Can I Help But Love Him)

I. Genat tu dlangit minog si Jesus,
Tu dunya merelem;
Linulan En su dyanan nga dusa,
Suggat dlelaman En!

Koros:
Lelamen ta si Jesus,
Su Megiba ta;
Dari mbelasan ta Hin,
Tu dlelaman En!

II. Su dlasam En ndi u patut malap,
Sapap tu dusa u;
Minatay Hin misukli din ryanan,
Dari mampun u ra!

III. Su surin su pusung hu metegas,
Nda u meteleru;
Nandaw mibyaan u run su Bible,
Bu su nga gegyan En.



104.DUN GENDAW PEDATENG

(There Is Coming A Day)

I. Dun gendaw pedateng nda na e dliru 
gina
Su gabon tu dlangit, nda na e dlua tu 
mata;
Dlelayon na melinaw su bulawan 
penenaran.
Suggat helengas gendaw hitu.

Koros:
Mesiba gendaw hitu, sa si Jesus mita u;
Tenggin hu su mulo En 
Gumon pibyan dlassam En 
Bigen En su kemet u witen En tu benwa 
Nen
Suggat helengas gendaw hitu.

II. Nda e demengan ditu nda I run na 
gwiten ta;
Nda I run na meset , nda I run na 
hepesway
Ditu na si Jesus minatay sapap ryanta.
Suggat helengas gendaw hitu.
  

III. Nda I run kendehan tu benwa nu 
Kunutan
Nda I run gebi ritu nda I run mata 
gendaw;
Si Jesus na I pesyag ditu su helon 
dleyag.
Suggat helengas gendaw hitu.

IV. O dyanan nga pated ndi a mu na 
penduarua
Kini na su gendaw bigay su hesulega;
Ndi mangga mepintuan helon ryanta;
Bulugan, mahendek –hendek gendaw 
hitu



NGA BEBAT 
PEGYA

1.GEMBAGEL I PEGYA

(Magapasalamat) 

Gembagel I pegya nami Ryania
Kunutan Jesus Gbata nu Diwata
Minangay A rini dunya 
Bigay mu I sulegaan 
Malus Yaa I pegyaen

Gendi tuu mebyaran i helon hepya Mu
Gendi tuu melepeng I dlengasan Mu
Diwata A gbalahatan
Labi tu helonen!
Yaa lak I pahay pegenalen

Cho: 
Tabuk Mu I pegyaan nami ryania
Manin hemot thinutung kamanyan
Pedlebet Mu din ryania pidlegerian
Dahus pegyaen ha 
Dahus pegyaen ha 
Dahus pegyaen ha
 Bu sudyutan.



2. JESUS KINI U NA

Jesus kini u na
Phusong hu dyania na
Pedlelyagen mepegya ryania
Dlelyag u nandaw
Din dyalem phusong hu
Nda na I mahalabi pya helon gaus rini.
Pegyaen hu, Pegyaen hu su Diwata 
Bebatan hu, Bebatan hu su Diwata

Nandaw hini pegyaen
Si Jesus Gumon ta
Hini hepeselabuk
Hyanin bebatan ta
Pegyaen hu, pegyaen hu su Diwata 
Bebatan hu, bebaten hu su Diwata

3.    DI HETEPUK TA

(As We Gather) 

Di hetepuk ta duma ta su Diwata
Di hetepuk ta gaway ta mangay mepegya
Hesimba hin mesuat dun su Kunutan
Lilyag u po kini A; Lilyag u po kini A  

Cho: 
Su thugaling dlelaman nu Diwata 
Su dlelaten genda na I giteben
Dlelayun hin begon Mu
Mungat siselem gempulu A tuu tandeng
 Sugat helalam Mu.



4. HETILAK PHUSONG

(Pusong Dalisay) 

Hetilak phusong hini dlelyag u
Phusong pedlalam di phintran Mu
Hetilak phusong hini dlelyag u
Phusong pedlalam di phintran Mu 

Chorus
Phusong hu pehelelat
Pebantug di ngalan Mu
Dun helengas sumudyut
Di nagalan Mu Jesus

5.       YAA I SEHEG

(Ikaw ang Kusog

Yaa I seheg rin ryanan
Dlelyag u pegepasan
Kelegenay dumashang
Sunan hu di Mu inan telyuran
Genda na I lumabi pa din dlelaman Mu

Chorus
Pya gendun su helayu nu dlangit
Dlelaman Mu para di dlonen
Di gerapan Mu menginluluran
Ngalan Mu dyanami sudyutan
Pya gendun su helayu nu dlangit
Dlelaman Mu bigay din dlonen 
Yaa su Minal, Yaa I seheg, Bu dlelyag u

